
GOUVÈNÈ CUOMO ANONSE ENTWODIKSYON VIZIT GRATIS NAN KAPITÓL ETA 

NAN DEZYÈM SAMDI CHAK MWA 
 

Dat premye jou vizit la se pral samedi 8 out 
 
 
Gouvènè Andrew M. Cuomo jodia te anonse ke Pwogram gratis Vizit Kapitòl la te elaji 
pou enkli vizit dezyèm samdi chak mwa, apati 8 out. Vizit yo, ki pral dire 45 minit a 
inèdtan, pral kòmanse nan sant vizitè Plaza Empire State ak boutik kado ki lokalize nan 
sal la ant 11 a.m. jika 1 p.m. nan dezyèm samdi chak mwa. 
 
“Nouvo Kyòs Kapitòl eta ki fenk restore a se yon senbòl nan efò nou pou restore 
konfyans nan gouvènman nou an epi fè li travay pi byen ak pi efikasman,” Gouvènè 
Cuomo te deklare. “Lè nou elaji Pwogram Vizit nan Kapitòl la, nap bay vizitè yo plis 
opòtinite pou yo eksperimante referans istorik epi akeyi yo pou yo fè pati nan 
gouvènman eta yo a.” 
 
“Kapitòl la se kay trezò istorik Eta New York, e lè nou elaji pwogram vizit Kapitòl la nap 
bay vizitè yo plis opòtinite pou yo eksperimante bèl referans sa a,” Gouvènè Cuomo te 
deklare. “Mwen ankouraje Nouyòkè ansanm avèk vizitè yo pou pwograme yon vizit nan 
Kapitòl la nan lavni kidonk yo ka wè pou tèt yo achitekti remakab ak ekspozisyon ki 
rakonte lejann istwa New York.”  
 
Yo pral limite vizit samdi yo a 25 moun, e vizitè yo ka fè rezèvasyon alavans sou 
entènèt nan www.empirestateplaza.org. Si espas la pèmèt sa, yap aksepte vizitè ki pa 
gen randevou nan vizit yo. 
 
“Elajisman Pwogram vizit nan Kapitòl la kontinye efò Gouvènè Cuomo pou fè bilding 
mayifik sa ansanm avèk tout atik istorik yo vini pi aksesib pou piblik la,” Komisyonè 
Destito te deklare. “Nou te tande anpil demann ki soti bò kote piblik la pou vizit an 
wikenn nan Kapitòl la. Nou te tande, e nou te kontan pou n fè kay eta New York vini 
nouvo destinasyon wikenn nan Albany.” 
 
Egalman apati dat 8 out, tout vizit nan nan Kapitòl la avèk Empire State Plaza pral 
kòmnase nan sant vizitè a avèk boutik kado a, ki lokalize nan nivo sal la nan fen pati nò 
Plaza ki toupre avèk Kapitòl la. Sant vizitè a avèk boutik kado a ouvè de 8:30 a.m. jiska 

4:30 p.m. Lendi jiska Vandredi, e li pral ouvè de 10:30 a.m. jiska 2:30 p.m. nan samdi 
yo ki gen vizit. 
 
Yo ofri vizit tradisyonèl nan Kapitòl la lendi jiska vandredi nan 10 a.m., 12 p.m, 2 p.m., 
ak 3 p.m. Pa gen vizit piblik nan dimanch oswa jou konje yo. Rezèvasyon obligatwa pou 
gwoup 10 oswa plis moun e li ka fèt sou entènèt nan www.empirestateplaza.org oswa 
rele nan (518) 474-2418. Anplis, vizitè yo kapab telechaje yon gid odyo oto-gide pou yo 
itilize lè yap viziite Capitol Eta. 
 
Yon vizit spesyal nan Kapitòl la ki rele “Yon drapo pou tout laj, Abraham Lincoln ak 
Kapitòl Eta New York” yo te ofri l premye jedi chak mwa de jiyè jiska septanm. Vizit ki 
dire inèdtan an aktyèlman ap kòmanse nan 5:30 p.m. nan ri sal datant Kapitòl Eta, men 
li pral kòmanse nan Plaza sant vizitè a, apati 3 septanm. Espas yo limite, kidonk yo 
ankouraje moun yo pou anrejistre alavans nan www.empirestateplaza.org oswa rele 
nan (518) 473-7582. 
 
Vizitè yo nan Capitol la pral egzije pou yo pase anba metal detektè e yo pral eskanè 
nenpòt valiz atravè yon machin x-ray. Yo pa otorize afè pèsonèl tankou sakado ak gwo 
valiz nan vizit la. Objè tranchan, tankou kouto pòch ak tay zong pa pral otorize nan 
bilding lan. 
 
OGS ap ofri tou yon vizit gratis ki santre sou istwa ak konsepsyon Empire State Plaza. 
Ane sa a make 50yèm anivèsè lè yo tap depoze wòch nan kwen plaza nan mwa jen 
1965. Vizit 30-minit nan sant vizitè a ap kòmanse apati 11:15 a.m. ak 1:15 p.m., lendi 
jiska vandredi, eksepte jou konje yo, jiska 4 septanm e anrejistreman pa obligatwa.  
 
Pou plis enfòmasyon, rele sant vizitè nan Plaza nan (518) 474-2418, imèl 
plaza.visitor.center@ogs.ny.gov,oswa vizite www.ogs.ny.gov. 

